
Mësimi 6  
Murtaja e Parë dhe e Dytë 
 

Qëllimi 
Studjoni Eksodi 7-8: Murtajat e Gjakut dhe e Bretkosave. Mësoni se Perëndia është 

gjithnjë atje për ne dhe do të na mbrojë. Shikoni se Perëndia është i fuqishëm.  

 

Materialet  
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Ndihma Vizive Murtajat 1-2 – një për mësuesen 

● Aktivitetet e Murtajave 1-2 – një për nxënës 

● Bibla – të mjaftueshme që secili të ketë një 

● Stilolapsa/Lapsa/Krejonë/Krejonë me ngjyra 

● Stikera (për regjistrimin e pjesëmarrjes) 

● Grafiku i Pjesëmarrjes 

 

Materiale Opsionale 
Printoni nga Faqja e Internetit:  

● Fletët e Aktivitetit Bretkosa që Kërcen – Printuar në letër të gjelbërt. Një 

komplet fletësh jep brektosa për 3 nxënës. 

OSE 

● Modeli i Brektosës në Pjatë Letre – Një model jep 2 komplete brektosash. 

● Këngët për Moisiun – një për dy nxënës nga mësimi 1 

● Gërshërë – një për nxënës 

● Vinovil – për të gjithë 

● Kapëse letrash – për mësuesen 

● Pjata Letre – një për bretkosë nëse bëni aktivitetin e pjatave të letrës 

Eksperimenti Gjak në Lumë 

● Kruese Dhëmbësh 

● Gota Plastike Transparente  

● Ujë 

● Ngjyrues Ushqimor i Kuq 

Snack: Ëmbëlsira Gummy në Formë Bretkose OSE Feta 

Mollësh në Formë Bretkose 

● Ëmbëlsira Gummy në Formë Bretkose dhe 

Kartopiceta për të gjithë  OSE 

● Mollë të Gjelbërta – të prera në thela, 2 thela për 

bretkosë 

● Luleshtrydhe ose Kastraveca – të prera të holla sipas gjatësisë që të duken si 

gjuhë (shikoni fotografinë) – një për bretkosë 

● Mini Marshmallow dhe/ose Rrush të Thatë – 2 për bretkosë për sytë 

● Kruese Dhëmbësh – 2 për bretkosë për t’a mbajtur bretkosën së bashku *Mbani 

mend që nxënësit t’i heqin përpara ngrënies.  

 

Këshilla për Mësuesen 

★ Shihni mësimin 1 për ide 

 

1) Hyrje në Mësim  

 

Ndërsa nxënësit hyjnë, mirëpritini dhe falënderojini që kanë ardhur. Regjistroni 

prezencën. 

 

Çfarë studjuam javën e kaluar? Moisiu u takua me vëllanë e tij Aaronin dhe shkuan të  

flisnin me Faraonin që t’a linte popullin të ikte, por Faraoni nuk donte t’a lejonte atë. Në 

fakt, ai e bëri punën e hebrenjve edhe më të vështirë. 

 

Sot do të shikojmë Moisiun dhe vëllanë e tij Aaronin dhe sigurinë e urdhërin e 

Perëndisë që të takoheshin përsëri me Faraonin. Do të shikojmë se Perëndia 

është i madh e i fuqishëm dhe bën atë që thotë se do të bëjë.  

 

A njihni dikë në jetën tuaj që gjithnjë bën atë që thotë se do të bëjë, dikë të 

cilit mund t’i besoni? Lejoni që nxënësit të përgjigjen.  

Si ndjeheni duke ditur se mund të mbështeteni tek ata që të bëjnë atë që 

thonë? Lejoni që nxënësit të përgjigjen. 

 

Thoni: Perëndia është dikush tek i cili gjithnjë mund të mbështetemi. Mbani 

mend herën e kaluar se Perëndia u tha të flisnin me Faraonin dhe i 

paralajmëroi se Faraoni do të refuzonte t’i dëgjonte por të mos shqetësoheshin 

pasi Perëndia do të kujdesej për këtë. Perëndia gjithnjë do të bëjë atë që 

thotë. Mund të kërkojë një kohë më të gjatë sesa ne njerëzit do të dëshironim 

që të kërkonte, por Ai gjithnjë mban premtimet e Tij. Mund të mbështetemi 

tek Perëndia. 

 

Tani le të këndojmë një këngë për të filluar! Jepuni Këngët Për Moisiun, një për dy 

nxënës dhe një për veten tuaj. Zgjidhni Kënga e 10 Murtajave dhe Do Të Dëgjojmë 

e Do Të Bindemi nëse ende jeni duke pritur që të mbërrijnë nxënës.  

  

2) Koha e Mësimit – Murtajat 1 dhe 2           20 minuta  
 

*Opsionale – Përpara orës mësimore merrni një kruase 

dhëmbësh, gotë plastike transparente, ujë dhe ngjyrues 

ushqimor të kuq për të shndërruar ujë në “gjak.” 

Jepini një Bibël secilit nxënës që ka nevojë për një. Kini 

gati ndihmën vizive. 

 

Kërkojuni nxënësve të marrin Biblat e tyre dhe të 

shkojnë tek Eksodi 7. Kërkoni që disa nga nxënësit të lexojnë me rradhë ose lexoni vetë 

Eksodi 7:6-13.  

Falënderojini për leximin.  

 

Zemra e Ngurtësuar e Faraonit 

Tek Eksodi 7:3 thuhet se Perëndia do të ngurtësojë zemrën e Faraonit. Le të 

shkojmë tek Eksodi 3:19, mund t’a lexojë dikush atë (ose lexojeni vetë).  

 

Eksodi 3:19 

Perëndia e dinte se Faraoni nuk do të lejonte që izraelitët të iknin. Perëndia 

është i gjithë-dijshëm dhe e di se çfarë do të ndodhë në të ardhmen. Kështu që 

Perëndia e dinte se Faraoni nuk do të dëgjonte. Ai e njihte zemrën e Faraonit. 

Ai nuk shkaktoi që Faraoni të ngurtësohej, por e dinte se ai do t’a bënte këtë. 

Le të shkojmë tek 1 e Samuelit 6:6. 

 

1 e Samuelit 6:6 

Kush thotë se ngurtësoi zemrat e tyre? Faraoni dhe egjiptianët.  

Pra ishte Perëndia apo Faraoni që ngurtësoi zemrën e tij këtu? Faraoni.  

 

Çfarë mund të shohim nga kjo? Perëndia e dinte se Faraonit do t’i ngurtësohej 

zemra. Perëndia nuk e detyroi atë të bëhej i tillë. Por duke e ditur se do të 

ishte, Ai përdori zemrën e ngurtësuar të Faraonit për të treguar pushtetin e 

Perëndisë duke dërguar murtajat e ndryshme për të vërtetuar se Perëndia 

është i madh dhe i fuqishëm. Për të vërtetuar se nuk ka asnjë zot tjetër (që 

ishte ajo që mendonin egjiptianët). Kështu që Perëndia përdorni zgjedhjen e 

Faraonit për të ngurtësuar zemrën. Perëndia nuk detyron vullnetin e Tij tek ne 

por na jep lirinë e zgjedhjes. Mrekullitë e Perëndisë e detyruar Faraonin të 

tregonte zemrën e tij të ngurtësuar, por nuk e shkaktuan atë. A e kuptoni 

këtë? 

 

Tani le të kthehemi përsëri tek Eksodi 7:6. 

Çfarë thotë Bibla se Moisiu dhe Aaroni bënë në vargun 6? Ashtu siç urdhëroi 

Perëndia! 

A nuk do të ishte mirë nëse njerëzit do të thoshin të njëjtën gjë rreth secilit 

prej nesh këtu sot - _________ (vendos emrin e çdo nxënësi) bën ashtu siç 

urdhëron Zoti! 

Sa vjeç ishte Moisiu? 80 vjeç 

Sa vjeç ishte Aaroni?  83 vjeç 

Pra Aaroni ishte vëllai më i madh i Moisiut dhe të dy ata ishin mjaft të moshuar 

kur shkuan të flisnin me Faraonin. Moisiu ishte 40 vjeç kur iku në shkretëtitë 

dhe tani 40 vjet më vonë është duke u kthyer në Egjip si zëdhënës i Perëndisë. 

Në çfarë u shndërrua bastuni i Aaronit kur e hodhi në tokë? Në një gjarpër 

A ishin magjistarët në gjendje që të bënin të njëjtën gjë? Po 

Atëherë, a i besoi Faraoni Aaronit? Jo 

Çfarë ishte e veçantë rreth gjarpërit të Aaronit nga gjarpërinjtë e tjerë? Ai 

gëlltiti gjarpërinjtë e tyre (vargu 13) 

 

Lexoni Eksodi 7:14-23. 

 

Eksodi 7:14-23 

Kur shkuan përsëri Moisiu dhe Aaroni tek Faraoni? Në mëngjes tek lumi. 

Cila ishte murtaja e parë? Murtaja e Gjakut. 

Si ndodhi? Lumi u shndërrua në gjak dhe të gjitha masat ujore, përfshirë tenxhere, enë 

dhe kova me ujë në to. Peshqit ngordhën dhe lumi u qelb. 

A ndërroi mendjen Faraoni? Jo! 

*Opsionale – Përpara orës mësimore, merrni një kruese 

dhëmbësh, gotë plastike transparente, ujë dhe ngjyrues 

ushqimor të kuq. 

Pasi të lexoni historinë dhe të bëni pyetjet, vendosni një pikë të 

ngjyruesit ushqimor të kuq në fund të krueses së dhëmbëve. 

Pastaj, futeni kruesen e dhëmbve në gotën me ujë dhe shikoni 

se si uji bëhet i kuq. Flisni sesa e vështirë do të ishte të gjendej 

ujë nëse lumi ishte i papërdorshëm për shkak të gjakut.  

 

Kërkojuni nxënësve të shkojnë tek Eksodi 8:1-15 dhe kërkoni që dikush ose disa të 

lexojnë. 

 

Lexoni Eksodi 8:1-15. 

Sa ditë kaluan përpara sesa Perëndia dërgoi murtajën tjetër? 7 ditë. 

Cila ishte murtaja e dytë? Bretkosat. 

Cila ishte përgjigja e Faraonit? Ai i kërkoi Moisiut dhe Aaronit t’i luteshin Perëndisë që 

t’i largonte bretkosat. 

A lejoi Faraoni që izraelitët të ikin? Jo, sapo pa se kishte lehtësim, ai ngurtësoi 

zemrën e tij. 

Le të sigurohemi se nuk jemi si Faraoni – kur i kërkojmë ndihmë Perëndisë dhe 

e marrim atë, le të mbajmë mend të jemi mirënjohës plot falënderim në vend 

që të kthehemi tek mënyrat e të së kaluarës, siç bëri Faraoni. 

 

A ka ndonjë pyetje? Përgjigjuni atyre që mundeni, nëse keni nevojë për ndihmë, dërgoni 

një email tek Sundayschoolbiblelessonsforkids@protonmail.com dhe thuajini nxënësit se 

do t’i përgjigjeni pyetjes së tyre herën tjetër që do të takoheni. 

 

3) Fleta e Aktivitetit Murtaja 1 dhe 2             10-15 minuta  

 

Jepini një fletë secilit nxënës. Lexoni udhëzimet me zë 

të lartë dhe ndihmoni sipas nevojës. Nëse jeni duke 

bërë një nga aktivitetet opsionale më poshtë mbani 

mend kohën që nevojitet dhe thuajuni nxënësve se për 

sa kohë mund të punojnë në fletën e aktivitetit përpara 

sesa të vazhdojnë me diçka tjetër dhe mund të 

përfundojnë pjesën tjetër të saj në shtëpi për t’u 

siguruar se e përfundojnë aktivitetin.  

Pyesni nxënësit:  

mailto:Sundayschoolbiblelessonsforkids@protonmail.com

Cila ishte pjesa e preferuar e tyre e ngjarjeve që studjuam sot dhe pse?  

Çfarë mësuat sot lidhur me premtimet e Perëndisë? 

A doni të jeni dikush tek i cili të tjerët mund të mbështeten?  

Si do t’a bëni atë? Shembuj: Thoni po vetëm për ato gjëra që e dini se mund t’i bëni, 

mbani fjalën tuaj, përkushtohuni gjërave që duhen bërë, jini të përgjegjshëm, lutuni 

Perëndisë për ndihmë që të jeni një person i besueshëm dhe i përgjegjshëm, mësoni dhe 

mbani mend shembujt nga Bibla të Perëndisë dhe njerëzve të tjerë në Bibël që ishin të 

besueshëm dhe të përgjegjshëm.  

 

4) Opsional: Aktiviteti i Bretkosës që Kërcen          10-20 minuta 

 

Përgatitja 

Përpara orës mësimore, printoni fletët e brektkosës që kërcen në 

letër të gjelbërt. Nëse nuk mund të gjeni letër të gjelbërt, atëherë 

printojini në letër të bardhë, por nxënësit të ngjyrosin bretkosën e 

tyre përpara sesa të fillojnë aktivitetin. Prisni një komplet të 

këmbëve dhe një kokë e trup për secilin nxënës. Secilit nxënës do 

t’i nevojitet një 1 kokë, një komplet me 4 këmbë dhe 2 rripa për 

trupin. Ose prisni këmbët vetë ose lërini si një rrip që t’i presin 

nxënësit nëse e dini se do të keni kohë të mjaftueshme në 

klasë. *Nëse është e mundur, bëni një bretkosë përpara orës 

mësimore në mënyrë që t’ju tregoni se si duket dhe për t’ju 

ndihmuar që t’a dini se si do të krijohet.  

 

Aktiviteti 

Jepini secilit nxënës një komplet të pjesëve të bretkosës me 

gërshërë, vinovil dhe krejona, nëse nevojiten. *Aktiviteti që 

po bëjmë është pak i ndryshëm sesa fotografitë që tregohen 

këtu. Jemi duke përdorur kokë dhe këmbë të ndryshme.  

      

Thoni: Do të bëjmë një bretkosë që kërcen për të na 

kujtuar për zemrën e ngurtësuar të Faraonit dhe 

premtimin e Perëndisë për t’i nxjerrë izraelitët nga 

Egjipti.  

1. Për të filluar, dua që ju të (ngjyrosni bretkosën nëse nuk e printuat në letër 

të gjelbër) merrni dy rripa letre dhe të bëni një formë “L” me to, në mënyrë që 

secili të jetë bashkuar në një cep. (Tregojuni fotografinë). Pastaj merrni vinovil 

dhe ngjisni dy pjesët bashkë.  

 

2. Pastaj, filloni të palosni secilin rrip mbi tjetrin një me 

rradhë në mënyrë që të bëni një formë të fizarmonikës. 

Shikoni fotografitë për udhëzim.  

 

3. Pasi është palosur e gjitha, 

merrni kokën e bretkosës dhe 

ngjiteni në pjesën e sipërme. 

Pastaj merrni katër këmbët dhe 

ngjisni dy në pjesën e sipërme dhe dy në pjesën e poshtme. Shikoni fotografinë.  

 

4. Kur të keni përfunduar, do të keni një bretkosë që kërcen. Shtypni për 

poshtë kokën e tij e hiqeni dorën dhe shikojeni se si do të kërcejë lart.  

 

Perëndia i solli bretkosat sepse zemra e Faraonit ishte ngurtësuar. Le të mos 

jemi si Faraoni por të jemi të gatshëm të bëjmë atë që Perëndia na kërkon të 

bëjmë. Perëndia e di atë që është më e mira dhe mund t’i besojmë Atij dhe të 

mbështetemi tek Ai. Nëse thotë se duhet të bëjmë diçka, kjo është sepse është 

gjëja e duhur për t’u bërë. Nëse jemi si Faraoni, ne dhe të tjerët do të vuajmë. 

Prandaj le të jemi gati të “kërcejmë” kur na jepet rasti që të ndjekim 

Perëndinë. 

 

Nxënësit të pastrojnë përpara sesa të vazhdoni. 

 

5) Opsional: Aktiviteti Bretkosa në Pjatën e Letrës         10-15 minuta  

 

Përgatitja 

Përpara orës mësimore printoni modelet e bretkosës në letër – ka 

2 bretkosa për çdo faqe. Priteni faqen përgjysëm në mënyrë që 

secili nxënës të marrë një komplet të bretkosës. Mblidhni pjatat 

prej letre, kapësen e letrave, krejonat, ngjitësen ose vinovilin dhe 

gërshërët.  

*Opsion – mund të përdorni “sy plastikë që lëvizin” ose mund të 

përdorni sytë e bretkosës në model.  

Fotografia këtu tregon sytë plastikë që lëvizin por të dy llojet e syve janë mirë.   

 

Aktiviteti 

Në klasë, jepini një komplet të bretkosës dhe pjatë 

letre secilit nxënës bashkë me materialet e tjera. 

 

Thuajuni nxënësve se do të bëjnë një aktivitet të 

bretkosës (tregojuni fotografinë). 

Fillimisht, le të ngjyrosin dhe pastaj të presin këmbët, 

duart, gjuhën dhe sytë. Pastaj, palosni pjatën prej 

letre përgjysëm dhe ngjyrosni njërën anë të gjelbërt. Vendosni këmbët, duart dhe 

gjuhën nën pjatën prej letre siç tregohet në fotografi dhe përdorni kapësen e letrave ose 

ngjitësen/vinovilin për t’i bashkuar me pjatën. Pastaj përdorni kapësen e letrave për t’a 

mbyllur pjatën. Ngjisni sytë dhe ja ku e keni – një bretkosë për t’i kujtuar nxënësit për 

murtajën! 

 

Perëndia i solli bretkosat sepse zemra e Faraonit ishte ngurtësuar. Le të mos 

jemi si Faraoni por të jemi të gatshëm të bëjmë atë që Perëndia na kërkon të 

bëjmë. Perëndia e di atë që është më e mira dhe mund t’i besojmë Atij dhe të 

mbështetemi tek Ai. Nëse thotë se duhet të bëjmë diçka, kjo është sepse është 

gjëja e duhur për t’u bërë. Nëse jemi si Faraoni, ne dhe të tjerët do të vuajmë. 

Prandaj le të jemi gati të “kërcejmë” kur na jepet rasti që të ndjekim 

Perëndinë. 

 

Cilat ishin dy murtajat që studjuam? Gjaku në lumë dhe bretkosat. 

 

Nxënësit të pastrojnë përpara sesa të vazhdoni. 

 

6) Këngë Opsionale                5 minuta 

 

Zgjidhni nga fleta e këngëve ose mund të këndoni librat e Dhjatës së Vjetër gjithashtu: 

 

Librat e Dhjatës së Vjetër: Mund t’i këndoni sipas melodisë së Këngës ABC. Zanafilla, 

Eksodi, Levitiku, Numrat, Ligji i Përtërirë, Gjyqtarët… 

7) Snack Opsional – Ëmbëlsira Gummy si Bretkosa ose Mollë        5 minuta  

 

Përgatitja 

Përpara orës mësimore, merrni ose ëmbëlsira gummy si 

bretkosa ose mollë si bretkosa me materialet. Nëse bëni 

mollë si bretkosa, ose bëjini dhe sillini gati në një tabaka 

ose nxënësit t’i bëjnë në klasë.  

1. Prisni mollën në thela dhe përdorni dy thela për 

bretkosë, shikoni fotografinë. Vendosini në një qese plastike derisa të jeni në klasë. 

2. Prisni luleshtrydhet ose kastravecin në copa të holla të gjata në mënyrë që forma të 

duket si gjuhë.  

3. Me 2 kruese dhëmbësh bashkoni pjesët e bretkosës siç tregohet me dy mini 

marshmallow dhe/ose sytë prej rrushi të thatë sipër.  

 

Sigurohuni se ka të mjaftueshme që secili nxënës të ketë disa copa secili. *Kontrolloni 

për alergji. 

 

Snack 

Jepuni 2 snack secilit nxënës. Thuajuni:  

Sot filluam të mësonim pasojat e Faraonit që nuk dëgjoi Perëndinë – 

mosbindja e Faraonit çoi tek murtajat që vinin nga Perëndia. Ishin dy murtaja 

që studjuam sot që tregojnë aftësinë dhe pushtetin e mahnitshëm të 

Perëndisë për të kontrolluar natyrën. Do të hamë snack tonë për të na 

ndihmuar që të mbajmë mend dy murtajat që studjuam sot. Jepuni një 

kartopicetë që fëmijët të pastrojnë duart. Diskutoni pyetjet ndërsa hanë! 

 

Cila ishte pjesa juaj e preferuar e tregimit sot? 

Cilat ishin dy murtajat që studjuam sot? 

Si i tregoi Perëndia Faraonit se Perëndia ishte në kontroll? 

A mund t’i besojmë Perëndisë dhe fuqisë së Tij për të na ndihmuar bazuar në 

këtë histori? Po! 

Ndonjë pyetje rreth asaj që mësuam sot? Lejoni që nxënësit të përgjigjen. 

8) Lutja e Mbylljes       

 

**Përpara lutjes, sigurohuni se aktivitetet janë pastruar.  

 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 

mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 

lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 

pёr lutje tё nxёnёsve. 

 

Ju falёnderojmё Perёndi qё na keni dhёnё njё mundёsi pёr tё mёsuar rreth 

Librit tё Eksodit. Ju falёnderojmё qё jeni atje pёr ne njёsoj siç ishit atje pёr 

izraelitёt. Le tё mbajmё mend se jeni i madh e i fuqishёm dhe i aftё pёr tё na 

ndihmuar. Na ndihmoni të mbajmë mend se kur përballemi me kohëra të 

vështira, ashtu si Moisiu, mund t’ju besojmë Juve Perëndi që të na thërrisni, të 

na drejtoni dhe të jeni me ne. Ju falënderojmë që ecni me ne në jetën tonë dhe 

dëshironi të na ndihmoni. Le tё mos jemi si Faraoni qё ngurtёsoi zemrёn e tij. 

 

Lutemi pёr ata qё nuk mundёn tё vinin nё adhurim sot pёr shkak tё sёmundjes 

ose dobёsisё, ndihmojini tё pёrmirёsohen nё mёnyrё qё tё mund tё kthehen 

shpejt tek ne. 

 

Ju falёnderojmё pёr familjet tona. Ju falёnderojmё pёr Jezusin, Birin Tuaj. Në 

emër të Jezusit, Amen. 

 

9) Gjëra për të Kujtuar     

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 


